Até comezos de setembro rexistra-
ronse 10.471 lumes, queimandose 48.489
hectareas de monte. A nova Consellaria
de Medio Rural, que asumiu as compe-
tencias en materia de montes, non tivo
outra opcion razoabel que manter o dis-
positivo para a extincion dos lumes dei-
xado pola Xunta do PP. Onde si se perci-

biu un cambio foi na transparencia canto.

a informacion sobre nimero de lumes e
superficies afectadas, que contrasta co
esforzo do anterior Goberno autonomico
por ocultar e minimizar o grave problema
dos incendios perante a opinion publica.

A xuizo de ADEGA, o Goberno bipar-
tito ten que romper cunha politica curto-
Jpracista que nos levou dos 36.342 incen-
dios de toda a década dos 80, aos 93.800
da década dos 90 e aos 52.200 da pri-
meira metade desta década. ADEGA
agarda que, a partir do outono, se come-
ce a aplicar o programa de Goberno asi-
nado por PSdG-PSOE e BNG no que se
-refire ao "desefio dunha politica integral
de loita contra os incendios que abranga
a ordenacion forestal, o estudo da causa-
lidade, medidas preventivas, de infraes-
truturas e de loita contra a degradacion
do solo” Unha das primeiras medidas
neste senso. debe ser a reforma e convo-
catoria do Consello Forestal, o 6rgano de
participacion social na politica forestal
creado pola anterior Xunta e que até
agora nunca se reuniu.

ADEGA quere que se multiplique o
esforzo policial e xudicial na persecu-
cion dos incendiarios. Até setembro tan
s se detivo a 134 presuntos incendia-

rios, un por cada 80 lumes. Os fiscais de
incendios de Galiza tamén consideran
escasos os efectivos da Policia Autond-
mica e da Garda Civil destinados a per-
secucion dos incendiarios. Porén, ver so
a dimension delitiva do complexo pro-
blema dos incendios non conduce a sua
solucion. Compre un amplo Pacto social
contra os lumes e unha especie de "Plan
Galicia” para os montes, mais non un
insustentabel plan de asfalto e de formi-
gon, senon un de promocion da xestion
ecoloxicamente sustentabel e de crea-
cion de emprego.

Para ADEGA, unha nova politica de
loita contra os lumes ten que priorizar
os labores de prevencion durante todo o
ano. Tamén ¢é desexabel a profesionali-
zacion de traballadores/as adicados/as a

loita e prevencion dos incendios, con

contratos indefinidos no canto de tem-
porais. Sen esquecer a educacion
ambiental e a concienciacion para unha
maior colaboracion cidada.

A prevencion dos lumes, a xestion do
monte e o desenvolvemento rural tefien
que ser obxecto de maior prioridade
orzameyntaria. Por exemplo, construir
pouco mais dun quildmetro da via rapi-
da do Morrazo custa mais que os 5,3
millons de euros adicados o ano pasado
a axudas para o fomento da silvicultura
e a ordenacion de montes arborizados.

Tamén comp}e reforzar a vixilancia.
Hoxe s6 temos un axente forestal por
cada 5.400 hectareas, axentes que en
veran estan dedicados & extincion de
lumes, en detrimento da necesaria vixi-
lancia dos espazos naturais, da caza e
da pesca fluvial.

INCENDIOS

OR RATENCION PARA
ANTE TODO O ANO

Xosé Veiras

O balanzo de destrucion deixado polos incendios
durante este ano € un episodio mais dun desastre
anunciado e repetido. Adega demanda unha reac-
cion politica e social enérxicas para que galiza
deixe de ser o pais dos 10.000 incendios anuais e
o pais da ue, xunto co norte de Portugal, con
maior densidade de lumes forestais. Para por fin a
este drama, a prevencion dos lumes e o desenvol-
vemento rural sustentabel deben pasar a ser
obxecto da maxima prioridade politica e dunha
permanente preocupacion social.

MOBILIZACIONS EN OURENSE

ADEGA participou en duas mobiliza-
cions contra os lumes. O 27 de agosto,
en Celanova, houbo unha concentracion
baixo.0 lema “"Ningun lume sen castigo.
Os incendios son crimes contra a nosa
terra”. Un capataz da brigada municipal
de extincion de incendios deste munici-
pio foi detido acusado de queimar o
monte en Rairiz de Veiga. ADEGA
denunciou a sua contratacion irregular
polo Concello de Celanova (carecia do
permiso de conducir), que practicou o
clientelismo como tantos outros Conce-
llos galegos.

Por outro lado, e dentro dunha con-
vocatoria do Comité de Defensa do
Monte Galego de Ourense, ADEGA
sumouse a unha concentracion requiem
polos montes celebrada o 1 de setembro
na Praza Maior de Qurense, na que 0s
participantes vestiron de loito.

Galiza é unha das zonas de Europa con maior
densidade de lumes, como amosa este mapa da
Axencia Europea de Medio Ambiente (AEMA),
elaborado a partir de observacions por satélite
de lumes forestais no periodo 1998-2002.




